ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

474. fundur byggðarráðs Húnaþings vestra haldinn mánudaginn 15. janúar 2007 kl. 10:00 í fundarsal sveitarstjórnar, Félagsheimilinu Hvammstanga.

Dagskrá:

1. Bréf skólastjóra v/tölvumála í grunnskóla.
2. Fundarboð eigenda Húks í Vesturárdal.
3. Starfsmannamál.

4. Ársskýrsla Bóka- og skjalasafns Húnaþings vestra.

5. Uppgjör framlaga úr Jöfnunarsjóði sveitarfélaga 2006.

6. Tillaga að uppgreiðslu lána hjá Aðalsjóði.

7. Drög að þriggja ára áætlun.

Afgreiðslur:

1. Fram lagt bréf skólastjóra v/ tölvumála í grunnskóla. Ágúst Jakobsson, skólastjóri er mættur til fundarins og gerði hann grein fyrir bréfinu þar sem óskað er heimildar til að ganga til samninga við Einar J. Skúlason og SP-fjármögnun um kaup og fjármögnun á tölvubúnaði fyrir grunnskólann. Um er að ræða 3 ára samningstíma. Beiðni skólastjóra fellur innan heimildar samþykktrar fjárhagsáætlunar ársins 2007. Byggðarráð samþykkir beiðni skólastjóra.
2. Fram lagt fundarboð eigenda Húks í Vesturárdal. Fundarboðið er sent eigendum þeirra jarða sem aðild eiga að Veiðifélagi Miðfirðinga og sem stefnt hefur verið til að þola ógildingu á nýrri arðskrá félagsins. Fundurinn verður haldinn í Laxahvammi þann 18. janúar nk. Byggðarráð samþykkir að sveitarstjóri verði fulltrúi Húnaþings vestra á fundinum og oddviti til vara.
3. Starfsmannamál. Sveitarstjóri og oddviti greindu frá því að samkomulag hafi náðst við Pétur Arnarsson og Þorberg Guðmundsson um áframhaldandi störf þeirra hjá sveitarfélaginu. Byggðarráð felur sveitarstjóra að leggja drög að starfslýsingum og ráðningarsamningum fyrir umrædda starfsmenn. Sveitarstjóra falið að segja upp fyrir nk. mánaðamót þeim hluta ráðningarsamnings verkstjóra áhaldahúss sem tekur til bakvakta. Sveitarstjóra falið að auglýsa eftir verkamanni í fullt starf í áhaldahús.
4. Fram lögð til kynningar Ársskýrsla Bóka- og skjalasafns Húnaþings vestra fyrir árið 2006.

5. Fram lagt til kynningar bréf Jöfnunarsjóðs sveitarfélaga. Um er að ræða uppgjör á framlögum Jöfnunarsjóðs sveitarfélaga á árinu 2006. Framlög sjóðsins á árinu 2006 voru um 30 millj. kr. hærri en áætlun ársins gerði ráð fyrir.
6. Vegna góðrar peningalegrar stöðu Aðalsjóðs um sl. áramót samþykkir byggðarráð að á árinu 2007 verði lán hjá Aðalsjóði Húnaþings vestra greidd niður um u.þ.b. 20 millj. kr. umfram samþykkta fjárhagsáætlun ársins 2007. Niðurgreiðsla lána kemur til lækkunar á handbæru fé. Samþykktinni vísað til endurskoðunar fjárhagsáætlunar ársins 2007.
7. Farið yfir drög að fjárhagsáætlun 2008, 2009 og 2010 fyrir sveitarsjóð Húnaþings vestra og fyrirtæki. Samþykkt að vísa þriggja ára áætluninni til fyrri umræðu í sveitarstjórn þann 18. janúar nk.
Samþykkt að taka á dagskrá:

8. Oddur Sigurðarson spurðist fyrir um taxta fyrir mismunandi snjómoksturstæki. Jafnframt óskaði Oddur eftir upplýsingum um samning um snjómokstur á Hvammstanga og Laugarbakka.

Fundargerð upplesin og samþykkt.


Fundi slitið kl. 12:00

Heimir Ágústsson(sign.),



Skúli Þórðarson(sign.),

Guðný Helga Björnsdóttir(sign.),


Elín R. Líndal(sign.),

Áheyrnarfulltrúi:

Oddur Sigurðarson(sign.).
